
Kapitali 5. MEEQQAT AKIUUSSUTISSINNEQARTARNERAT 
 

2010-mi septembarip aallaqqaataani meeqqanik akiuussutissiisarnerup nutarterneqarneranut atatillugu 

akiuussutissiinernik nalunaarsuinerit, pappiaqqat atorunnaarlugit, qarasaasiakkut sullississummi Æskulap-imi 

nalunaarsorneqartalerput. Suleriaatsimi ataatsimi akiuussutissiinermut uppernarsaasiornissamut 

piumasaqaammik eqquutitsisinnaaneq, meeraq pillugu allattugaatini akiuussutissinneqarsimanerata 

ataatsimut takusinnaanissaa, Nunatsinnilu Nakorsaaneqarfimmut nakkutilliinermut atatillugu paasissutissanik 

tunniussisinnaaneq anguniarlugu, nalunaarsuiffimmi ataasiinnarmi akiuussutissiinernik nalunaarsuisoqar-

talernissaa, allannguinermi siunertaavoq.  

 

Tamatuma kingorna, qarasaasiakkut sullississummiit Æskulapimiit toqqaannartumik taamaalillunilu akiuussu-

tissiinermut tunngatillugu paasissutissat kinaassusersineqarsinnaasut isumannaatsut tutsuiginartullu 

Nunatsinni Nakorsaaneqarfiup pissarsiarisinnaanngortussaavai. Sinerissami immikkortoortani tamani sulisut 

tamarmik akiuussutissiinermi qarasaasiakkut sullississummik aalajangersimasumik atuinissaat, 

taamaalillunilu nalunaarsuinerup assigiiaartumik ingerlanneqarnissaa, nalunaarsuinerup tatiginassusaanut 

aalajangiisuussaaq. 

 

Akiuussutissiinerit ilaat kukkusumik nalunaarsorneqarsimanissaat ilimanarpoq (ass. akiuussutissiinermi qara-

saasiakkut sullississummut nalunaarsuinikkut, allattugaatinut ilanngussinikkut, nakorsaatinut nalunaarsuif-

finnut nalunaarsuinikkut imal. nalunaarsuinngitsoornikkut). Tamatuma saniatigut paasissutissanik kukkuso-

qarsinnaanera erssarimmat Nunatsinni Nakorsaaneqarfiup paasissutissanik 2014-imeersunik 2015-

imeersunillu naatsorsuinnginnissaq toqqarpaa. 

 

Meeqqanut akiuussutissat nunatsinnut eqqussat naatsorsuutigissagaanni meeqqat inunngortartut amerlas-

susaannut naapertuupput.  

 

Taamatuttaaq Qallunaat Nunaannisut meeqqat nappaataannik naappalasoqarneranik nalunaaruteqarto-

qarsimanngilaq.  

 

Napparsimasut pillugit qarasaasiakkut nalunaarsuissut nutaaq peqqinnissaqarfimmit tamarmiusumit  2017-

imi atuutilersinneqarnissaa naatsorsuutigineqartoq, Peqqinnissaqarfimmi sulissutigineqarpoq.  

 

Meeqqat ataasiakkaat akiuussutissinneqartarnerat malinnaavigisinnaajumallugu paasissutissiivimmik 

kinaassusersisinnaatitsisumik peqalernissaq, Nunatsinni Nakorsaaneqarfiup suliniutiginiarpaa.  

 

 

Takussutissiaq 1 
Kalaallit Nunaanni akiuussusiisarnerup aaqqissuussaanera  

(1. september 2010) 

Ukiut Akiuussusiineq 

0 qaammatillit 
Tuberkulose (BCG)  
Hepatitis B  

3 qaammatillit 
Di-Te-Ki-Pol-Hib-Hep 1 

Pneumokokker 1  

5 qaammatillit 
Di-Te-Ki-Pol-Hib-Hep 2 

Pneumokokker 2  

12 qaammatillit 
Di-Te-Ki-Pol-Hib-Hep 3 

Pneumokokker 2  

15 qaammatillit MFR 1 

4 ukiullit MFR 2   

5 ukiullit Di-Te-Ki-Pol akiuussuseeqqinneq 

12 ukiullit 
MFR 2* 
Hepatitis B (0 + 2 + 6 qaamm.)** 
HPV  (niviarsiaqqat) (0 + 2 + 6 qaamm.) 

>18 ukiullit Rubella (Røde hunde) 
* Meeqqanut septembarip 1-ani 2010 sisammeereersunut (2018-p tungaanut)** Meeqqanut septembarip 1-ani 2010 3-inik 

qaammateqalereersimasunut (2022-p tungaanut) 

 


